An da zwembad

‘k woarn ol up roend kart vo de zeevn want ‘k adn oorn zeggen

daj d’er reedlijk vroeg moe bie zien

daj joen handdoekn reedlik vroeg mo gon gon leggen

oj ne ligzetel wilt en

an da zwembad

an da zwembad

an da zwembad t grotst’en ’t schoonste van ’t hotel

an da zwembad

an da zwembad

doar an’t zwembad van ‘t hotel

‘k kwaamn bie ’t zwembad en ik steld’onmiddellijk vaste

dat’r ol heel wat plekn bezet woarn

mo toch voend’ek nog e pleksje die mien paste

in de schowte van neen boom

zotcontent dan’k et goed gearrangeerd ad

gienk ‘k nog een eure of twee gon slapen

en toen dank doarachter goed gedejeuneerd ad

wilde’k up mien stoel gon lign

mo wa zaag’ek onk ik ankwam bie mien plekke

mienen anddoek wos verdwenen

up mien zetel lag’t r e dikke roende slekke

en ze grinsde breed no mien

ik zei juffrouwtje je moe mien excuseren

mo die zetel is van mien wi

‘k zien’n vannuchtend vroeg speciaal komn reserveren

mienen anddoek lag der up

ze dei teken dasse nie snapte wat dan’k bedoelde

’t was een echte lepe fotse

ik gieng weg omdank al redelijk rap voelde

dat’ met woorden nie gienk goan

’t zat doar toen e soorte klusjesman te dutten

Zien alaambak stoend heel open

‘k en gepakt wat dan’k most en en ‘k en kunn frutten

’t is gin mens die’t e gezien

‘k en die slekk’ eur zunnecreme uutgegoten

Bijst dasse no ’t wc gienk

‘k en d’r een olve busse hoetliem in gespoten

’t is gin mens die ’t e gezien

E bitje loater ess’ eur helegans ingewreven

En eur vel kwam heel in bloazen
’t animoasjeteam et d’eeste zorgn gegeven

En mien stoel was were van mien

